
Նախաբան 

     Նախագծերի  մեթոդը  որևէ  հիմնախնդրի  մանրամասն  մշակմամբ  ուսուցման  

նպատակներին  հասնելու  եղանակ  է.ընդսմին  մշակումը  պետք  է  ավարտվի  շոշափելի 

պրակտիկ արդյունքով:Այն  որոշակի հաջորդականությամբ  իրականացվող  հնարների, 

գործողությունների համախումբ  է, միտված  դրված   նպատակի  իրականացմանը: 

    Նախագծերի  մեթոդը ուսուցման  այնպիսի եղանակ  է, որի  դեպքում  սովորողը  

անմիջականորեն  ներառվում  է  ակտիվ  իմացական  գործընթացների  մեջ,նա  

ինքնուրույնաբար ձևակերպում  է  իր  խնդիրը, իրականացնում  է  անհրաժեշտ  տեղեկույթի   

հավաքագրում, պլանավորում  է  խնդրի  լուծման  տարբերակներ, եզրակացություններ  է  

անում,  վերլուծում  է  սեփական գործունեությունը  և  արդյունքում  ձեռք  բերում  նոր  

գիտելիքներ  ու  կենսափորձ:Մեթոդը  կարելի  է  կիրառել  ուսուցման  ցանկացած  փուլում, 

տարբեր  տարիքային  խմբերում:Այն  հարմար  է  բոլոր  ուսումնական  առարկաներն  

ուսումնասիրելիս  և  նշված  պատճառներով  այն  համապիտանի  մեթոդ  է: 

Նախագծերի  մեթոդը  միշտ  ենթադրում  է  ինչ-որ հիմնախնդրի  լուծում:Այն  մի  կողմից  

ենթադրում  է  ուսուցման  տարբեր  միջոցների  ու  մեթոդների  կիրառում  , մյուս  կողմից՝  

տարբեր  բնագավառներից  ձեռք  բերած գիտելիքների  ստեղծագործական  կիրառում,ասել  է  

թե  ՝ միջառարկայական գիտելիքների  ու  կապերի  ակտիվ  օգտագործում:Նախագծերի մեթոդը  

պահանջում  է  նաև , որ  իրականացված  հետազոտության  արդյունքները  շոշափելի  լինեն  

,այսինքն՝ ստացվի  կոնկրետ  փորձի, պրակտիկայի  վրա  հիմնված  արդյունք,որ  կարող  է  

օգտագործվել  իրականության  որևէ  բնագավառում: 

    Նախագծային  գործունեությունը  դուրս  է  գալիս   ուսումնական  առարկայի  սահմաններից   

և  ընդգրկում  է  շրջակա  աշխարհի  այն  ոլորտները,որոնք  առավել  հետաքրքրություն  են  

ներկայացնում  սովորողին: Մեթոդի  հիմնական  նպատակն  է  սովորողներին  

հնարավորություն   տալ  պրակտիկ  խնդիրների  կամ  պրոբլեմների  լուծման  պրոցեսում  

ինքնուրույն  ձեռք  բերել   գիտելիքներ:ՈՒսուցչին  այս  գործում հատկացվում  է  նախագիծը  

մշակողի, կորդինատորի , խորհրդատուի  և  փորձագետի  դերերը: 

 Մեթոդի  հիմքում  ընկած  է  սովորողների  իմացական  կարողությունների 

 

 Զարգացումը,ձևավորել  իրենց  գիտելիքները  ինքնուրույն  կառուցելու  

կարողություններ,տեղեկատվական  հոսքերում  կողմնորոշվել  , զարգացնել  քննադատական  

և  ստեղծագործական  մտածողությունը:Ձևավորվում  են  նաև  ինքնավերլուծության  և  



հետազոտական կարողություններ,համագործակցային  աշխատանքի  և  կառավարման  

հմտություններ,հաղորդակցական  որակներ  և  ,վերջապես,  սեփական  աշխատանքը  

ներկայացնելու  կարողություններ: 

Նախագծերը  կարող  են  լինել  անհատական  և  խմբային: 

Նախագծերի  մեթոդը  իր  բնույթով  շատ  մոտ  է գիտնականի  գիտահետազոտական  

գործունեությանը:Այն  ևս ենթադրում  է  գործուղությունների  հաջորդական  շարք. 

1.Հիմնախնդրի  ու  նրանից  բխող հետազոտական  խնդիրների  որոշում: 

2.Հիմնախնդրի  լուծման  վարկածի  առաջադրում: 

3.Հետազոտության  մեթոդի  ընտրություն: 

4.Վերջնական  արդյունքների ձևավորման   եղանակների  մշակում: 

5.Ստացված  տվյալների  հավաքագրում,համակարգում  և  վերլուծություն: 

6.Արդյունքների  ամփոփում,ձևակերպում  և  դրանց  ներկայացում:  

Անցկացվող հետազոտության հիմնական նպատակն է  նախագծերի մեթոդի միջոցով 

ներկայացնել Հայ-ադրբեջանական հակամարտությունը  և  մերօրյա  հերոսներին:Բարձրացնել  

աշակերտների հերոսական ոգին,նրանց մեջ դաստիարակել հայրենասիրություն, հարգանք 

ազգային արժեքների նկատմամբ: Զուգահեռներ անցկացնել  մեր հայրենական 

էպոսի՝˂˂Սասնա ծռերի˃˃ամենավառ կերպարի՝Դավթի և մեր ժամանակի հերոսի՝ Դավիթ 

Գրիգորյանի  միջև:  

Հետազոտության խնդիրներն են` 

1.ՈՒսումնասիրել հետազոտության թեմային առնչվող գրականություն:  

2.Աշակերտներին  բացատրել  Հայ-ադրբեջանական  հակամարտության   ծագման  

պատճառները:  

3. Աշակերտներին  բացատրել  թեմայի ընտրության  հրատապությունը  և  կարևորությունը:  

4.Ճանաչել մերօրյա  հերոսներին.Դավիթ  Գրիգորյանի կերպարը՝որպես  կյանքի  ուղեցույց:  

5.Վերլուծել արդյունքները ,կատարել եզրահանգումներ:  

 

 

 

 

 



1.Գրականության  ակնարկ 

Այսօր  լայն  տարածում  է  ստացել  այն  տեսակետը ,համաձայն  որի  նախագծերի  մեթոդը  

կարող  է  դիտարկվել  որպես  ուսուցման  առաջնորդող  մեթոդներից  մեկը,որը  հանդիսանում  

է  սովորողների  կարողունակությունները  ձևավորող  գործոն: 

Դեռևս  քսաներորդ  դարում  Ջոն  Դյուի պրագմատիկ  մանկավարժության  հիմքի  վրա 

վերամշակված լինելով ՝  նախագծերի  մեթոդը  դառնում  է  առավել  հրատապ ժամանակակից 

տեղեկատվական  տիրույթում: 

Նախագծային  գործունեությունը  կազմակերպելիս  պետք  է  սկսել  թեմայի  

ընտրությունից,նրա  տիպից  ու  սովորողների  քանակից:Ուսուցիչը  պետք  է  մտածի  

հնարավոր  հիմնախնդիրների  շուրջ  և  օգնի  սովորողներին  ձևակերպելու  դրանք:Նա  պետք  

է խնդիրները  բաշխի  ըստ խմբերի , քննարկի  հետազոտման  հնարավոր  մեթոդների  

հարցը,տեղեկույթի  որոնման,ստեղծագործական  լուծումների  հարցերը:Անհրաժեշտ  է  

ապահովել  նախագծի  մասնակիցների  ինքնուրույն  կամ  խմբային  

աշխատանքը,իրականացնել ստացված  տվայլների  միջանկյալ քննարկումներ  դասերի  

ժամանակ  կամ  գրադարանում:Պետք  է  կազմակերպել  նախագծի  պաշտպանությունը, 

ընդդիմախոսությունը: Անհրաժեշտ  է կազմակերպել կոլեկտիվ  

քննարկում,փորձաքննություն,արտաքին  գնահատման  արդյունքներ,եզրակացություններ: 

Նախագծերը ներառում են տարբեր տեսակի գնահատումներ:Ծրագրի յուրաքանչյուր փուլում 

սովորողի առջև ծառացած խնդիրները հստակ են ձևակերպվել ,և դրանց իրականացումը 

վերահսկվում է , ի՞նչ է պետք սովորել խնդիրը լուծելու համար:Նախագծերը կապ ունեն 

իրական աշխարհի հետ։Նախագծերի թեմաները կապված են սովորողների կյանքի և 

դասասենյակից դուրս աշխարհի հետ։ Սա նշանակում է, որ սովորողները ուսումնասիրում են 

իրական խնդիրները և կարող են իրենց արդյունքները ներկայացնել իրական լսարանին, 

օգտագործել համայնքի ռեսուրսները, խորհրդակցել փորձագետների հետ իրենց 

հետազոտական թեմայի շրջանակներում և հաղորդակցվել ՏՏ-ի միջոցով:Ժամանակակից 

աշխարհում անհատի անկախության և սուբյեկտիվության առաջնահերթությունը պահանջում 

է կրթության ընդհանուր մշակութային հիմքի ամրապնդում, անձնական ներուժը 

մոբիլիզացնելու հմտությունների զարգացում տարբեր տեսակի սոցիալական, 

բնապահպանական և այլ խնդիրների լուծման համար և ողջամիտ բարոյապես 

նպատակահարմար վերափոխում: իրականության։ Պահանջված է մասնագետ, ով չի սպասի 

հրահանգների, այլ կյանք կմտնի արդեն կայացած ստեղծագործական, դիզայներական-

կառուցողական և հոգևոր-անձնական փորձով։Սովորողը պետք է գիտակցի առաջադրանքի 

ձևակերպումն ինքնին, գնահատի նոր փորձը, վերահսկի սեփական գործողությունների 

արդյունավետությունը:Միանգամայն ակնհայտ է, որ նախագծերի մեթոդը բոլորի՝ 

դպրոցականի համար հնարավորություններ է բացում ինքնադրսևորվելու, իր 

կարողությունները բացահայտելու, ապագա մասնագիտական գործունեությունը ուրվագծելու։ 

Պարզ ասած՝ ուսանողին հնարավորություն է տրվում փորձել և փորձարկել իրեն տարբեր 

ոլորտներում, բացահայտել մտերիմ ու հետաքրքիր բան և կենտրոնացնել իր ցանկությունները, 

ուժերն ու կարողությունները։ Սա թույլ է տալիս ուսումնական գործընթացում ներառել 

ամենակարեւորը՝ հիմնական մասնակցի՝ ուսանողի ակտիվությունը, հետաքրքրությունը եւ 

գիտակցված ինքնաիրացումը։ Եվ, որ ամենակարեւորն է, ուսանողի ողջ գործունեությունը 

ուղղված է նրա մտածողության ձևավորմանը, որը հիմնված է անձնական փորձի վրա։ Նա 

ինքն է կիսում պատասխանատվությունը սեփական զարգացման, ապագայում ինքնուրույն 

գործունեության համար պատրաստվածության մակարդակի համար։Ժամանակակից 

ուսուցիչը պետք է հասկանա, որ ուսուցման գործընթացը պետք է գրավիչ լինի ուսանողների 



համար, այն պետք է բերի բավարարվածություն, ապահովի նրանց ինքնաիրացումը։ Ուսուցչի 

ողջ մասնագիտական գիտելիքները, հմտություններն ու կարողությունները պետք է ուղղված 

լինեն վերապատրաստման մեջ նման պայմանների ստեղծմանը, դրանք պետք է դառնան նրա 

մասնագիտական կոմպետենտության ցուցանիշը։ 

Նախագծի գնահատման չափանիշները պետք է հստակ լինեն: Դրանք չպետք է լինեն 7-10-ից 

ավելի: Առաջին հերթին պետք է գնահատել աշխատանքի որակը որպես ամբողջություն, և ոչ 

միայն ներկայացումը։ Ակնհայտ է, որ այս չափանիշները պետք է հայտնի լինեն բոլոր 

դիզայներներին պաշտպանությունից շատ առաջ. 

 առաջադրված խնդիրների նշանակությունն ու արդիականությունը, դրանց 

ուսումնասիրության թեմաների համապատասխանությունը. 

 օգտագործված հետազոտության մեթոդների և ստացված արդյունքների մշակման մեթոդների 

ճիշտությունը. 

 ծրագրի յուրաքանչյուր մասնակցի գործունեությունը իր անհատական հնարավորություններին 

համապատասխան. 

 ընդունված որոշումների կոլեկտիվ բնույթը (խմբային նախագծով); 

 հաղորդակցության և փոխօգնության բնույթը, ծրագրի մասնակիցների փոխլրացումը. 

 խնդրի մեջ ներթափանցման անհրաժեշտ և բավարար խորություն. այլ ոլորտներից 

գիտելիքների ներգրավում; 

 կայացված որոշումների ապացույցներ, դրանց եզրակացությունները, եզրակացությունները 

փաստարկելու ունակություն. 

 նախագծի արդյունքների նախագծման էսթետիկա; 

 հակառակորդների հարցերին պատասխանելու ունակություն, խմբի յուրաքանչյուր անդամի 

պատասխանների հակիրճ և հիմնավորվածությունi 
                                                      

 

 

                   2.  ԳՈՐԾՆԱԿԱՆ ՀԱՄԱՏԵՔՍՏ 

 
Հետազոտությունն իրականացնելու ենք  9-րդ  դասարանում,որտեղ սովորում  են  14  տղա  և  

20  աղջիկ: 
Օգտվելով տարբեր  աղբյուրներից՝  լրագրողների  և  տեղեկույթներ  հավաքողների  խմբերը  

նյութեր  են   հավաքում  թեմայի վերաբերյալ: 

Ստեղծագործողների խմբի անդամները գրում  են շարադրություններ,իսկ  նկարիչ –

ձևավորողների  խմբի  անդամները  պատրաստում  են պաստառներ և  վահանակներ: 

Մեր  հետազոտական  աշխատանքը, որը  կներկայացնենք  նախագծերի  մեթոդով, ունի  

հետևյալ  ենթավերնագիրը՝  Հայ-ադրբեջանական  հակամարտության   ծագման  

պատճառները  հայոց  նորագույն  պատմության համատեքստում . մերօրյա  հերոսները: 

Թեմայի  ընտրությունը  կատարելիս  հաշվի  ենք  առել  նրա  

հրատապությունը,կարևորությունը,քանի որ տեղեկատվական  տեխնոլոգիաների  այս  

դարաշրջանում  համացանցը  հեղեղված  է  բազում   նյութերով,որոնք  մատուցվում  են  



                                                                                                                                                                                         

տարբեր  տեսանկյուններից:Մեր  նպատակն  է  սովորողներին  ճիշտ ներկայացնել  վերոնշյալ   

հակամարտության  պատճառները,բարձրացնել  աշակերտների  հայրենասիրական  

ոգին,նրանց  մեջ  դաստիարակել  հարգանք  ազգային  արժեքների 

,մասնավորապես՝մշակույթի   հանդեպ, զուգահեռներ անցկացնել  մեր հայրենական 

էպոսի՝˂˂Սասնա ծռերի˃˃ամենավառ կերպարի՝Դավթի և մեր ժամանակի հերոսի՝ Դավիթ 

Գրիգորյանի  միջև:  

Նախագծային  գործունեության հիմնական  փուլերը. 

1.Նախապատրաստման  կամ  մոտիվացման   փուլ: 

Աշակերտներին  ներկայացնում  ենք  մեր  մտահղացումը,ստեղծում  ենք  դրական  

մոտիվացիոն   տրամադրություն: Բացատրում  ենք  խնդրի  

արդիականությունը,հրատապությունն  ու կարևորությունը:Աշակերտները  պետք  է իմանան 

Հայ-ադրբեջանական  հակամարտության   պատճառները,կարողանան  հետադարձ  հայացք 

գցել հայոց  պատմության  կարևորագույն  դրվագներից  մեկի ՝8-10- րդ  դարերում  ծնված 

հայրենական էպոսի՝˂˂Սասնա ծռերի˃˃ վրա:Մեր  ընտրությունը  կանգ  է  առնում  

հատկապես  Դավթի  կերպարի  վրա, որը  հայ  ժողովրդի  հավաքական  բնութագիրն  

է:Ժամանակը  առաջադրում  է  իր  հերոսներին:21-րդ  դարը  ծնեց  իր  հերոսին՝ մեկ  ուրիշ   

Դավթի՝Արցախի հերոս Դավիթ Գրիգորյանին: 

Այնուհետև  սովորողները  քննարկում  են  մեր  առաջարկը  ,ներկայացնում  իրենց  

գաղափարները: 

2.Նախագծի  նպատակների ու  խնդիրների  ընտրության  փուլ. 

Նախքան  գործունեության  անցնելը  պարզաբանում  ենք  մի քանի հարցեր. 

.ի՞նչ  նպատակ  է  հետապնդում  նախագիծը 

.ինչո՞վ  է  պայմանավորված  նրա  ստեղծման  անհրաժեշտությունը 

.հետագայում  ինչպե՞ս  կարող  է  օգտագործվել  այն 

Այս  հարցերի  պատասխանները  կօգնեն  սովորողներին ձևակերպելու  նախագծի  

նպատակը: 

 

 

 



                                                                                                                                                                                         

3.Հետազոտության  ընթացք 

Դասարանը  ըստ նախասիրությունների բաժանում ենք   խմբերի. 

1.Լրագրողներ  և բանահավաքներ  

2.Համակարգչային  աշխատանքը կատարողներ  

3.Տեղեկույթներ  հավաքողներ  

4.Ստեղծագործողներ  և գրական ստեղծագործություններ  ուսումնասիրողներ  

5.Նկարիչ-ձևավորողներ:  

Լրագրողների  և բանահավաքների  խումբը  նախ  դպրոցի ,ապա  համայնքի  շրջանում  

անցկացնում է  հարցումներ՝ինչ  գիտեն  հայրենական էպոսի՝˂˂Սասնա ծռերի˃˃ և Հայ-

ադրբեջանական հակամարտության  մասին,գրի  են  առնում  կարծիքները,մտքերը: 

Տեղեկույթներ  հավաքողները  այցելում  են  Դավիթ  Գրիգորյանի  

ընտանիքին,դասընկերներին,տեղեկություններ  են  հավաքում  հերոսի  մասին,գրի  են  

առնում  ուսուցիչների  հուշերը՝կապված  Դավթի  հետ,կատարում  են  

տեսաձայնագրություններ,որոնք  հանձնում  են  համակարգչային  աշխատանքը 

կատարողներին,իսկ  վերջիններս  էլ  հավաքված  նյութերի  հիման  վրա  ստեղծում  են  

տեսաֆիլմ ՝նվիրված  Արցախի հերոս,˂˂Ոսկե  արծիվ˃˃շքանշանի ասպետ Դավիթ  

Գրիգորյանին: 

 

              

         4.Տվյալների  մշակում  և  վերլուծություն 

Յուրաքանչյուր  խումբ  դասարանին  է  ներկայացնում իր  կատարած  աշխատանքը: 

 Համակարգչային  աշխատանք կատարողների  խումբը բոլոր  խմբերի 

աշխատանքներից տեսանյութ է ստեղծում: 

Կատարում  ենք  աշխատանքների  գնահատում: 

Գնահատում  ենք ընդհանուր  աշխատանքը, 

յուրաքանչյուր  խմբի  աշխատանքը: 

Տեսանյութի միջոցով  ամփոփվում  է թեման:Աշակերտները  անդրադարձի միջոցով  

վերհիշում են մեթոդի  կիրառման  փուլերը:  

 

 

 

                                              

Ամփոփում 

Խմբային  աշխատանքի  ավարտին  յուրաքանչյուր  խմբի  արդյունքը  խոսնակների  միջոցով  

ներկայացվում  է  քննարկման:Եթե  ինչ-որ  բան  դուր  չի  գալիս  խմբերին,փորձում  են 

շտկել:Յուրաքանչյուր  խումբ  դասարանին  է ներկայացնում  իր  



                                                                                                                                                                                         

աշխատանքը:Համակարգչային  աշխատանք  կատարողների  խումբը  բոլոր  խմբերի  

աշխատանքներից  տեսանյութ   է  ստեղծում,կատարվում է  աշխատանքների  

գնահատում,գնահատվում է  յուրաքանչյուր  խմբի  աշխատանքը,ընդհանուր  

աշխատանքը:Տեսանյութի  միջոցով  ամփոփվում  է  թեման:Աշակերտները  անդրադարձի  

միջոցով  վերհիշում  են  մեթոդի  կիրառման  փուլերը: 

 

Եզրակացություն 

Ակնկալված  արդյունքը  գոհացուցիչ  էր,քանի  որ  շատ  աշակերտներ  էին  

ներգրավված  աշխատանքի  մեջ:  

Վերոնշյալ մեթոդի կիրառումը  հնարավորություն  տվեց  նպաստելու սովորողների 

հայրենասիրական  ոգու  բարձրացմանը , ճիշտ  պատկերացում կազմելու  

հակամարտության   պատճառների  մասին: Դասավանդման նախագծային մեթոդի 

առավելություններն էին. 

 - թիմային աշխատանքի հմտություններ; 

 - հաղորդակցման հմտություններ; 

 - միջդիսցիպլինար հմտություններ; 

 - ծրագրի մասնակիցների անհատական հմտությունների զարգացում; 

 - աշխատել անձնական գիտակցության հետ. 

Ժամանակակից ուսուցիչը պետք է հասկանա, որ ուսուցման գործընթացը պետք է գրավիչ լինի 

սովորողների  համար, այն պետք է բերի բավարարվածություն, ապահովի նրանց 

ինքնաիրացումը։ Ուսուցչի ողջ մասնագիտական գիտելիքները, հմտություններն ու 

կարողությունները պետք է ուղղված լինեն վերապատրաստման մեջ նման պայմանների 

ստեղծմանը, դրանք պետք է դառնան նրա մասնագիտական կոմպետենտության ցուցանիշը։ 

Հավելված 2 

Սասունցի  Դավիթ 

 

 


